
Aqliy tarbiya pedagogik jarayonning eng yuqori pog’onasidir. Bunda barcha 

fanlar qatori, jismoniy tarbiya fani hamda uning muhim vositasi bо’lib hisoblangan 

harakatli о’yinlarning ham о’ziga xos xususiyatlari va fazilatlari mavjud. Shu 

sababdan aql-zakovatni о’stiruvchi matematika, til-adabiyot, rasm va boshqa 

fanlardagi ba’zi mazmunlar harakatli о’yinlarda ham maqsadli foydalaniladi. M: 

Boshlang’ich sinf (I-IV) о’quvchilarining jismoniy tarbiya darslaridagi harakatli 

о’yinlarda “Tartib soniga qarab chaqirish”, “Tartib sonningni yoz” (doskada о’z 

nomerini yozish), “Kataklarda sakrash” (kvadratlardagi tartib soniga qarab sakrab 

о’tish), “Kim tez aytadi” (bir xil sо’zlar yoki о’xshash sо’zlarni takrorlash) va h.k.da 

tartib sonlarni bilish, chiroyli qilib yozish, ovozlarni baland chiqarib chaqirishlarda 

tamoq yо’llarini chiniqtirish kabi fazilatlar mujassamlashgandir.  

Ba’zi harakatli о’yinlarda tekis joylarda (asfalt) tо’g’ri chiziq, doira (aylana) va 

boshqa shakllarni tez va chiroyli chizish kabi talablar amalga oshirilib, bunda ham 

aqliy jihatdan tarbiyalash jarayonlari namoyon bо’ladi.  

Iplarda (arqon) ikki-uch qavatli va undan ortiq bо’lgan tugunlarni bajarish va 

ularni tez yechish, tо’plarni xalqa yoki savatga tashlash, doiraga tushirish, kichik 

tо’plarni devorga chizilgan aylana ichiga otib tegizish kabi о’yinlarda ham aql bilan 

ish tutish, chamalay bilish kabi hayotiy faoliyatlar amalga oshiriladi. Bu kabi 

harakatli о’yinlar turi va soni kо’p bо’lib, ular о’quvchi-yoshlarning yoshi, jismoniy 

tayyorgarligiga qarab qо’llaniladi.  

Talabalar va katta yoshdagi kishilar uchun ham aqliy tarbiyani 

mukammallashtiruvchi harakatli о’yinlar mavjud. Masalan: “poda tо’p” (chо’pon) 

о’yinida tayoqni о’z “uyi”da saqlash, raqiblarga yо’l bermaslik, sharoitga qarab 

“poda”ni (tо’p) haydash, tezda joy almashish kabi harakatlarda о’ylab ish qilishni 

talab etiladi. “Kim keldi” о’yinida kо’zi bog’langan о’yinchi yuruvchining oyoq 

sharpasini eshitish, turganda kim ekanligini sezish va ayta bilish kabi sezgirlik 

talab etiladi.  

Umuman olganda harakatli о’yinlarda aniq kо’rish, eshitish, his qilish, 

ovozlardan tanish va boshqa aqliy xususiyatlarni ishlatish, ularni tarbiyalash kabi 

tarbiyaviy jarayonlar mujassam bо’ladi. Shu sababdan harakatli о’yinlarni tanlash 

va ularni о’tkazishda jismoniy sifatlar qatorida aqliy tarbiyani ham e’tiborga olish 

zarurdir.  

Harakatli о’yinlarni eng asosiy mazmuni о’ynovchilarni harakatlanishi va 

turlituman harakati hisob lanadi. Uni tо’g’ri boshqara borilganda ular organizmni 

boshqa tizimlari va nafas olish, mushak, yurak-qon tomirlarga samarali ta’sir 

kо’rsatadi.  

Harakatli о’yinlarni funksional faoliyatini oshiradi, tanadagi har xil yirik va 

mayda mushaklarga xilma-xil dinamik ishlarni jalb qiladi va bо’g’inlardagi 

harakatchanlikni oshiradi. Ayniqsa, sog’lomlashtirish nuqtaiy nazardan qimmatligi 

shundan iboratki, harakatli о’yinlarni ochiq xavoda va qishda va yozda о’tkazilishi 

ochiq xavoda harakatlanganda kislorodni kelishinni oshirish bilan modda 

almashinuvi jarayoniga ijobiy ta’sir etadi.  

О’yinda qо’llaniladigan, jismoniy mashqlar ta’siri ostida, moddalar almashuvi 

har tomonlama faollashadi (uglevod, oqsil, yog’ va menirallar). Mushak ishi ichki 

sekretsiya bezlari vazifalarini kuchaytiradi va о’yin ishtirokchilarining jismoniy 

tayyorgarligi va yosh xususiyatlarini hisobga olish bilan faqatgina mashg’ulotni 

tо’g’ri qо’yilganda aynan harakatli о’yinlar yordam beradigan gigiyenik va 

sog’lomlashtirish ahamiyatiga ega bо’lish mumkin. Shuni hisobga olmoq kerakki 

ya’ni harakatli о’yinlar yuklamani aniq taqsimlash imkoniyati chegaralangan, 

chunki, har bir о’yin qatnashchisini harakati oldindan imkoniyatlarini nazarga 

olish imkoniyati yо’q. О’yinda doimiy ravishda о’zgarib turuvchi holat, yuqori 

jо’shqinlikdagi о’zaro harakatni ayrim о’yin qatnashchilaridan mashqni 

mazmunini dasturga kiritilmasa yuklamani о’lchami hamda yо’nalishini aniq 

tartibga solish imkon bermaydi. Shuning uchun jismoniy yuklama optimal bо’lishi 

uchun uni kuzatib borish zarur. О’yin bilan muntazam shug’illanishda shiddat 

bilan yuklamani qо’llashi mumkin, chunki bolalarni organizimi unga sekin-asta 

moslashib borishi kerak.  

О’yin ishtirokchilarning nerv tizimiga о’yin samarali ta’sir kо’rsatib borishi 

kerak. Buni optimal yuklama berish yо’li orqali erishiladi, shuningdek, о’yinni 

shunday tashkil qilinishi, о’yin ishtirokchilarda ruhiy kechinmalarni ijobiy keltirib 

chiqaradi, о’yinni yomon tashkil qilish, salbiy ruxiy kechikmalariga olib kelishi, 

nerv jarayonlarini narmal ishlashi buziladi, stresslar (qattiq xayajonlanishi) paydo 

bо’ladi, bu esa salomatlikka zarar yetkazadi.  

Harakatli о’yinlarni qoidasi о’yin qatnashchilarini о’zaro harakatini tartibga 

soladi, ortiqcha xayajonlanishlarni yо’qotadi. О’yin qoidasi bо’yicha aniq xolisona 

hakamlik qilish, о’yinchilarda ijobiy ruhiy kechikmalarni keltirib chiqaradi.  

Harakatli о’yinlarni uni muntazam ravishda qо’llanilishi nerv jarayonlarida 

dinamik stereotipni ishlab chiqishga yordam beradi, bu esa harakatni bajarishni 

yengilashtiradi. О’yinni yozda va qish vaqtida ochiq xavoda о’tkazilishi (obihavoni 

hisobga olish bilan) bolalarni chiniqtirishga yordam beradi.  

Jismoniy sifatlar (tezlik, kuchlilik, chidamlilik, egiluvchanlik va h.k) 

tushunchasi jismoniy tarbiya mutaxassislari, shu sohadagi talabalar hamda 

kо’pchilik sport ixlosmandlariga ma’lum. Shu tufayli ularga batafsil tо’xtalishga 

hojat bо’lmasa kerak.  

Jismoniy sifatlarni tarbiyalashga xizmat qiluvchi muhim о’yinlarning 

ahamiyati haqida dalillar keltirish maqsadga muvofiqdir.  

Tezlikni tarbiyalashga xos о’yinlar: Tо’pli estafeta о’yinlari, tо’siqliklardan tez 

sakrab yoki yugurib о’tish о’yinlari (“quvnoq startlar” televizion о’yinlariga e’tibor 

bering), “quvlashmachoq”, “bekinmachoq”, “kim tez”, “tо’p kapitanga” kabi 

harakatli о’yinlarda tez yugurish talab etilib, burilish, tо’xtab yana yugurish kabi 

harakatlar kо’p takrorlanadi. Natijada esa shug’ullanuvchilarning kо’rish, eshitish 

sezgi a’zolari hamda butun gavda a’zolaridagi suyak, mushak tizimlarining 

harakatchanligini ishga soladi. Shu orqali jism tezlik bilan harakat qilishga qodir 

bо’ladi.Bunda о’yinlarni tanlash, tashkil qilish jarayonlarida 

shug’ullanuvchilarning yoshi, salomatligiga qarab о’yin joylariga ham e’tibor 

berish kerak.  

Kuch sifatini tarbiyalashga doir о’yinlar: Harakatli о’yinlar tarkibida kuchni 

talab etuvchi va bu sifatni tarbiyalovchi о’yinlar ham kо’p. Masalan: “yelka 

urishtirish”, “yelkaga minib tortishish”, “piyoda kо’pkari”, “arqon tortishish”, 

“arqonda osilib chiqish”, “yuklarni bir joydan ikkinchi joyga kо’tarib о’tkazish”, 

“tez о’tirib turish” kabi о’yinlarda tezlik va kuchlilik sifatlarning birgalikda 

ishlatilishini talab qilinadi. Bunda shug’ullanuvchilarning og’irlik vazni, jismoniy 

tayyorgarligi va jinsiga qarab о’yinlar tanlanadi. Og’ir va murakkab mashq-

harakatlarning ishlatilishi asosan mushaklar va suyak (bug’inlar) tizimining amaliy 

faoliyatini kuchaytirish bilan belgilanadi.  

Ta’kidlash lozimki, harakatli о’yinlar orqali kuch sifatlarini tarbiyalashning 

asosiy maqsadi shundaki, bu barcha yoshdagi kishilarning ijtimoiy mehnat va 

turmush sharoitida zarur bо’lgan yumushlarda faol harakat qilishga qaratilishi 

bilan muhim ahamiyatga egadir. Chunki kuch hayotiy zaruriyatdir.  

Chaqqonlik sifati tezlik bilan chambarchas bog’liqdir. Shunday bо’lsada 

chaqqonlik (epchillik) sifatining hayotiy zaruriyatlari о’zgacha bо’ladi. M: tо’p 

о’yinlarida ilib olish, yuritish, uzatish, uloqtirish kabi hislatlar shug’ullanuvchini 

chaqqon-epchil bо’lib, harakat qilishga da’vat etadi. Shuningdek, ba’zi tо’siqli 

joylardan sakrab (irg’ib), burilishlardan surinmay, yiqilmay о’tish, tennis tо’plarini 

uzoqqa otilganda tez ilib olish, ularga yetib olish kabi harakatlarda ham 

epchilchaqqon bо’lishlar kо’rinadi.  

Bu sifatni tarbiyalash maqsadida uyushtiriladigan harakatli о’yinlarni ham 

shug’ullanuvchilarning yoshi, jismoniy holati va jinsiga qarab tanlash maqsadli 

bо’lishi lozim.  

Joylarni tayyorlash, asbob-uskunalardan foydalanish va о’yinlarni о’tkazishda 

shikastlanish, jarohat olish kabi jarayonlarni avvaldan kо’zda tutish talab qilinadi. 

Shu sababdan talabalar о’quv amaliyoti (praktika) jarayonlarida bunday tarbiyaviy 

xususiyatlarni kо’ra bilishi va amalda qо’llay bilishi lozim.  

Chidamlilik sifatlarni tarbiyalovchi harakatli о’yinlar tarkibidagi “eshak 

mindi”, “chillik” (zuv-zuv), “oq suyak”, “kim kuchli”, “tirmashib chiqish”, 

“narvonlarda osilish va oshib tushish” kabilarni kо’rsatish mumkin. Umuman 

olganda deyarlik barcha harakatli о’yinlarda bu xususiyat mavjuddir. YA’ni nafas 

olishni chuqurlashtirish, tez nafas olayotganda uni sekinlashtirish, tana 

a’zolarining charchashi yoki urilish natijasida og’riqlar paydo bо’lishida chidash, 

bardosh berish muhim ahamiyatga egadir. Bunda gavda harakatlari (qо’llarni 

yozib, kо’tarib nafas olish va nafas chiqarish, gavdani egib turish, о’tirish va h.k) 

hamda og’riq joylarni siypalash kabi faoliyatlardan foydalanish chidamlilikni 

oshirishga yordam beradi.  

Chidamlilikni talab etuvchi harakatli о’yinlarni kichik bolalar (I-II sinf) bilan 

о’tkazishda juda ehtiyotkorlik talab etiladi yoki о’tkazmaslik zarur.  

Yaxshi tanlangan о’yin ta’lim va tarbiya muvaffaqiyatining muhim shartidir.  

О’qituvchi о’yinni о’tkazishga tayyorlanishda о’yinga qatnashuvchilarning 

sostavini, yosh xususiyatlarini, shuningdek, jismoniy tayyorgarliklarini hisobga 

olib, darsning asosiy vazifalarini belgilashi zarur. Ba’zan yaxshi о’yin tanlansa-da, 

lekin u yomon о’tishi mumkin. Bunday xollar tanlangan о’yin ishtirokchilarining 

qiziqish va havaslariga mos kelmasligi natijasida rо’y beradi va tarbiyaviy va 

vazifalar amalga oshmaydi.  

О’qituvchi о’yinni tanlashda mashg’ulot qanday о’tkazilishini (dars tarzida 

о’tkazilsa, о’yin uning birinchi, ikinchi yoki yakunlovchi qismida tanaffus vaqtida 

va hakazolarda о’tkazilishi) bilishi kerak. Agar о’yin qishda о’tkaziladigan bо’lsa, 

о’quvchilarni faollashtiradigan va jismoniy yuklamani bir teksda taqsimlaydigan 

serharakatroq о’yinlar tanlanishi kerak.  

О’yinni tanlash uni о’tkazish joyi bilan bevosita bog’liq bо’ladi. Kichik yoki 

katta bо’lmagan tor zallarda chiziq bо’ylab turgan holda о’yinni о’tkazish mumkin, 

unda о’yinda qatnashuvchilar navbat bilan qatnashadilar. Katta zalda yoki sport 

maydonchada о’tkazilishi mumkin bо’lgan barcha о’yinlarni ya’ni yoyilib, katta va 

kichik koptokni uloqtirish va sport о’yinlari bilan о’ynaladigan о’yinlari о’tkaziladi. 

qish vaqtida maydonchada о’ziga xos qishki о’yinlar о’tkaziladi.  

Agarda о’yin ochiq havoda о’tkaziladigan bо’lsa, ob-havo va havoni 

haroratini (ayniqsa qish paytida) hisobga olish zarur. Havo harorati past bо’lganda 

о’yinni о’tkazishni ya’ni о’yin ishtirokchilarini barchasi faol qatnashadi va jismoniy 

yuklama barcha qatnashchilarga bir tekisda taqsimlanadi. Yozda issiq havoda eng 

yaxshisi kam harakatlanadigan yoki о’ynovchilar navbat bilan qatnashadigan 

о’yinlardan foydalanish maqsadga muvofiq bо’ladi.  

О’yin tanlash shuningdek, о’yin uchun zarur bо’lgan asbob-uskunalarga ham 

bog’liq bо’ladi. О’yin uchun bu jihozlarni bо’lmasligi о’yinni barbod bо’lishiga olib 

kelishi mumkin.  

1. Avvalo kerakli asbob-uskunalar, masalan, diametri 8 sm arqondan, 

jundan, matodan, rezinadan yasalgan koptokchalar (rezina koptokchalar yuqori 

haraoratda tarangligini yо’qotmasligi uchun salqin joyda saqlanadi), voleybol va 

basketbol tо’plari, irg’itish uchunuzunligi 1 m li tayoqchalar, arqon, belbog’lar, 

bayroqchalar, kigizlar, taxtachalar, bolg’a, aptechka va boshqalar, kо’z og’rig’i 

kasaldan saqlanish uchun har bir о’quvchining kо’z boylagichi bо’lishi kerak.  

2. О’yin о’tkaziladigan maydoncha tekis bо’lishi, tikan, toshlar, shisha 

siniqlari va boshqa keraksiz narsalardan tozalanib, doimo toza tо’tilishi lozim.  

3. Mashg’ulot о’tkazilayotgan paytda maydonchada begona kishilar 

bо’lmasligi kerak. Chunki ular bolalarning о’ayolini bо’ladilar va ularni о’yindan 

chalg’itib, ortiqcha harakatlar qilishga majbur etadilar. 

4. Maydonchani asbob-uskunalar bilan ta’minlash, bandan tashqari, u 

yerdagi tibbiy buyum va narsalardan ham foydalanish zarur.  

5. О’yinlarni о’tkazishda quyidagi gigiyenik qoidalariga rioya qilinishi 

lozim:  

A) О’yin paytida kiyiladigan kiyim harakatlarni qiyinlashtirmay-digan, 

yengil bо’lishi kerak;  

B) Yozda о’yindan sо’ng chо’milish kerak;  

V) О’yin boshlanishidan oldin maydonchaga suv sepilishi lozim.  

6. О’yinlar suvda о’tkazilsa, о’ynovchilar kо’karib va qaltirab qolmas-ligi 

uchun ularning suvda bо’ladigan vaqti chegaralanishi kerak.  

О’qituvchi asbob-anjomlarni tayyorlab qо’yib, о’yin boshlanguncha 

maydonga belgilar qо’yib chiqishi mumkin. Bu shunday holatda juda muhimki, 

chunki maydonga belgi qо’yib chiqishga kо’p vaqt talab qilinadi, masalan, katta 

sinf о’quvchilari harakatli о’yindan sport о’yinini о’ynashga о’tishda kо’p vaqt 

talab qilinadi. Agarda maydonni belgilash etarli darajada qiyin bо’lmasa, uni 

о’yinni mazmunini gapirib berish bilan bir vaqtda bajarish mumkin. Xuddi 

shunday kichik maktab yonidagi о’quvchilar bilan о’tkaziladi, ya’ni bitta-ikkita 

«Botqoq», «Uy» chegaralarini chizishga tо’g’ri keladi. Bunday holatda chegaralarni 

belgilashni о’yin boshlanguncha belgilash mumkin, va о’yinni mazmunini gapirib 

berilayotganda faqatgina belgilanganni dalil sifatida kо’rsatiladi.  

Tez-tez takrorlanadigan, ayrim о’yinlar uchun, maydonda doimiy ravishda 

о’tkazish uchun belgilab qо’yish mumkin. Buni yengilgina amalga oshirilsa bо’ladi 

ya’ni, о’yin uchun qattiqroq joy bо’lganda, unda bolalarni sevimli о’yinlarini 

о’ynash uchun alohida maydon ajratib berishgani imkoniyat bо’ladi.  

Chegaralarni aniq, yoriq holda chizilgani maqsadga muvofiq bо’ladi. Agarda 

chiziq kо’rinarsiz holda chizilgan yoki belgilangan bо’lsa, о’yinga qiziqib, berilib 

ketgan bolalar shartli ravishda qо’yilgan chegaralarni kо’rishi ancha murakkab 

bо’ladi.  

О’yin uchun chegara chizig’ini bolalar shikastlanmasligini hisobga olgan 

holda devordan, chiziqdan yoki buyumlardan kamida 3 m masofada chizilishi 

kerak. Ayniqsa bir tomondan ikkinchi tomonga yugurib о’tishda, katta guruh о’yin 

qatnashchilari bir «О’yin» chegarasidan ikkinchisiga yugurib о’tishda juda 

muhimdir.  

О’yinni tushuntirishga kirishishda avval, bolalarni shunday joylashtirilishi 

kerak-ki, chunki ular о’qituvchini yaxshi kо’rish va uni gapirib borishini eshitish 

kerak. Hammadan yaxshisi bolalarni shunday joylashtirilishi kerakki, ular о’yinni 

xuddi shu holatdan boshlanishi kerak bо’ladi.  

Agarda о’yinni boshlash uchun о’yin ishtirokchilarini doirada turishini talab 

qilinadi, о’qituvchi о’yinni mazmuni gapirib berish uchun о’yin ishtirokchilari 

orasida turadi, agarda ular kamchilik bо’lsa yoki о’yin ishtirokchilarini soni kо’p 

bо’lganda, unda doirani о’rtasiga 1-2 qadam chiqadi (ommaviy о’yinlarda). Doira 

markazida turish man etiladi, chunki о’ynovchilarni yarmi о’qituvchiga nsbatan 

orqalarini о’girib turadi va ularni diqqat e’tibori tarqoq bо’ladi. Bunday holatda 

agarda о’ynovchilar ikkita guruhga bо’lingan bо’lsalar, ular bir-biriga qarshi 

uzoqroq masofada saflanib turadilar («Oq terakmi, kо’k terak», «Raqam 

chiqarish»), о’yin tushuntirish vaqtida ikkala guruhni bir-biriga yaqin olib kelinadi, 

gapirib bо’lgandan keyin yana «о’yin» chegarasiga olib borib qо’yiladi. О’qituvchi 

yon tomoni bilan turib, goо’ birinchi, goh ikkinchi guruhga uchirilib qarab о’yinni 

tushuntira boshlaydi.  

Agarda о’yin tarqalgan holda harakat qilish bilan boshlansa 

(quvlashmachoqqa о’xshash) unda bolalarni safga turg’izish mumkin (agarda ular 

kamchilik bо’lsalar) yoki о’zini oldiga shunday guruhlarni tashkil etadiki, 

hammaga о’qituvchini eshitiladigan va yaxshi kо’rinadigan joy bо’lishi kerak.  

О’yinni tushuntirish paytida о’ynovchilarni bino ichida chiroqqa yoki 

quyoshga yuzi bilan qaratib qо’ymaslik kerak, chunki о’ynovchilarga о’qituvchini 

kо’rishga halaqit beradi va ular tushuntirishni о’ziga yaxshi qabul qilmaydilar. 

Agarda о’quvchilar tushuntirish vaqtida deraza tomonga qarab tursalar, deraza 

oldida bо’layotgan har xil voqealarga oval bо’lib qolishadi. Shuning uchun 

о’qituvchi kо’rinarli joyda turishi kerak yoki iloji bо’lmagan vaqtda quyosh yuzi 

bilan barcha qatnashchilarga kо’rinarli joyda turishi shart.  

О’qituvchi iloji boricha guruhga yaqin yoki ulardan xuddan tashqari 

uzoqlikda turmasligi kerak. U о’ziga shunday joyni tanlashi kerakki, unga 

о’quvchilar xulqini tekshirish qulay bо’lishi kerak shuning uchun о’ynovchilarni 

esa shundan safga turg’izish kerakki, ular о’yin bajarish uchun dastlabki holatda 

turmagan bо’lsalar, unda ularni bо’ladigan keyingi о’yinlarga qulayroq joyga qayta 

saflanish kerak.  

О’yinni о’tkazishda katta muvaffaqiyatga erishishdagi omillaridan biri, uni 

tushuntirilishiga bog’liqdir. О’yinni tushuntirib yoki hikoya qilib berishdan oldin, 

о’qituvchi о’zida о’yin tо’g’risida tо’liq tasavvurga ega bо’lishi kerak.  

О’yinni tushuntirish aniq va qisqagina bо’lishi kerak. Bolalarda о’yinni 

boshlash oldidan о’yin oldidan hayajonlanish holatida turadilar va uzoq vaqt 

davomida tushuntirilsa о’yinni idrok qilishiga salbiy ta’sir qilishi mumkin. Kichik 

sinflarda о’yinlarni hikoya tarzida, ifodali, qiziqarli shaklda о’tkaziladigan 

о’yinlardan tashqari bо’lishi mumkin.  

Hikoya qilib berilishi mantiqiy tо’g’ri, ketma-ketlikda bо’lishlik uchun о’yinni 

tushuntirishi bо’yicha reja tо’zish shart. О’yinni asosiy mazmunini aytib berish 

uchun quyidagi reja tо’zishni tavsiya qilinadi: 1) о’yinning nomi; 2) 

о’ynovchilarning roli va ularning turish joyi; 3) о’yinni borishi; 4) о’yinni maqsadi; 

5) о’yin qoidalari. О’yinni bunday hikoya qilish rejasi о’yinni mazmunini tо’liq 

ketma-ketlikda ochib berish imkoniyatini beradi. О’qituvchi о’yinni borishi 

tо’g’risida hikoya qilib borar ekan, uni oxirida bolalarni esida yana ham yorqin 

qolishligi uchun о’yinni asosiy qoidalari tо’g’risida ham gapirish zarur.  

О’yinni jо’shqinlik bilan hikoya qilinishi shart. О’yinni haddan tashqari 

baland ovoz bilan tushuntirish mumkin emas. Eng yaxshisi о’yinni sekin, ravon 

ovozda, ayrim vaqtda iloji boricha ovozni baland kо’tarish yoki ovozni pasaytirish 

bilan olib borish kerak, chunki bunda bolalarni ayniqsa diqqatini о’yinni 

mazmunini u yoki bu holatiga qaratiladi.  

О’yinni gapirib berayotganda, albatta bolalarni sо’z boyligini hisobga olish 

kerak va tanish bо’lmagan va murakkab sо’zlarni, terminlarni ular uchun ishlatish 

mumkin emas. Agarda ular uchun yangi tushuncha, yangi sо’zlar berilayotgan 

bо’lsa, uni albatta tushuntirish zarur.  

О’yinni yaxshi о’zlashtirib olishlari uchun sо’zlab berishni kо’rsatish bilan 

birga qо’shib olib borishni tavsiya qilinadi. U tо’liq ravishda ham bо’lmasligi ham 

mumkin: о’yinni ayrim hoalt yoki mometlarini va ayrim harakatlarni imo-ishora 

bilan tushuntiriladi. О’ynni usullari va eng kо’proq murakkab holatlari xuddi 

о’ziday tо’liq kо’rsatish mumkin. Kо’rsatishga о’yin ishtirokchilarini о’zlarini jalb 

qilish foydali bо’ladi.  

О’yinni mazmunini bayon qilinayotganda, albatta bolalarni kayfiyatini 

hisobga olish shart. Agarda о’qituvchi, о’yinni gapirib berayotganda bolalarni 

diqqatini pasayganligini sezib qolsa, unda u tushuntirishni qisqartiradi yoki 

kо’proq qiziqarli va jonliroq о’tishga harakat qiladi. Agarda gapirib bо’lgandan 

keyin ayrim о’yin qatnashchilaridan savollar tо’shadigan bо’lsa, bunday vaqtda 

barcha о’yin ishtirokchilarini diqqatini о’ziga tortgan holda baland ovoz bilan javob 

berishi lozim. О’yinni mazmunini gapirib berish mumkinki, uni bolalar faqatgina 

birinchi marta о’ynayotganda uni takrorlanilayotgan bо’lsa, unda faqatgina о’yinni 

asosiy mazmunini eslatadi va qо’shimcha qoida hamda usullarini tushuntiriladi. 

О’yin ishtirokchilarini о’yinni mazmunini xotirasida tiklash uchun eng yaxshisi 

bolalarni о’zlarini jalb qilinadi.  

О’qituvchi asbob-uskunalarni tarqatish va о’rnatish, о’yin qoidalarining 

bajarilishini kuzatish va natijalarni hisobga olib borish uchun о’ziga yordamchilar 

tanlab olishi mumkin. Yordamchi о’yinning bо’lajak tashkilotchisidir. Yordamchi 

о’yin ishtirokchilariga xolisona munosabatda bо’lishi kerak. Keng joylarda 

о’ynaladigan о’yinlarni о’tkazishda ish о’yinlar bо’yicha tajriba orttirgan 

о’quvchilarning о’qituvchiga yordamchi bо’lishi maqsadga muvofiqdir. Sog’lig’i 

yaxshi bо’lmagan va jismoniy tarbiya darsidan vaqtincha ozod etilgan 

о’quvchilarni о’yinda kuchi yetgancha qatnashtirish uchun ham yordamchi qilib 

tayinlash mumkin. Bahzan intizomsizroq yoki haddan tashqari faol bolalarning 

xulqini yaxshilash maqsadida ularni ham о’qituvchiga yordamchi qilib tayinlanadi.  

О’yinni bolalar charchashini kо’tmasdan, harakatlar ularga qanchalik ta’sir 

etayotganiga qarab tamomlash lozim. О’yinni qancha vaqt davom etishi 

ishtirokchilarning soniga yoshiga, о’yinning harakteri va surhatiga, texnik 

usullarning (asboblarning) miqdoriga, ob-havo va sharoiti va hakazolarga bog’liq 

bо’ladi.  

О’ynovchilarning jо’shqin holatlariga qarab о’yinni tartibga solish va 

boshqarish, uning maqsadini, qoidalarining mahnosi va ahamiyatini bilish kerak.  

О’quvchilarning о’yin qoidalariga rioya qilish doimo о’qituvchining diqqat 

markazida bо’lishi lozim. Chunki о’yin qoidalariga rioya qilish katta tarbiyaviy 

ahamiyatga molikdir. О’qituvchi odilona hakamlik namunasini kо’rsatishi, 

о’ynovchilarning xatolarini shoshilmasdan va mulohazakorlik bilan qayd qilib 

borishi va har bir о’yinchinining umumiy qoidalariga bо’ysunishga majbur qilishi 

kerak. О’yinda ayniqsa, guruhli о’yinlarda sharoitning barcha ishtirokchilari uchun 

bir xil bо’lishini sezgirlik bilan kuzatib borish zarur. Har bir bolaga о’yindagi bosh 

rolda о’z о’quvi va bilimlarini aniqlash imkonini berish maqsadida onaboshilarning 

almashinishi belgilab qо’yish tavsiya etiladi. О’yin muvoffaqiyatli о’tishining eng 

muhim sharti-intizom va unga qat’iy amal qilinishidir.  

